
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
গল্পগুচ্ছ \אס (ס(
ভালোবাসা। দাদা, কী ভালোবাসার কথা লিখছ বলো-না। তুমিও কাচা পেয়ার ভালোবাস বুঝি ! আমিও বাসি।
সতীশ । আঃ হরেন, অত চেঁচাস নে, ভালোবাসার কথা আমি লিখি নি। হরেন । আঁ্যা ! মিথ্যা কথা বলছ ! আমি যে পড়লেম ভয়ে আকার ভা, ল, ভাল, বয়ে আকার সয়ে আকার ভালোবাসা । আচ্ছা, মাকে ডাকি, তাকে দেখাও ।
সতীশ । না না, মাকে ডাকতে হবে না। লক্ষ্মীটি, তুই একটু খেলা করতে যা, আমি এইটে শেষ করি।
হরেন। এটা কী দাদা। এ যে ফুলের তোড়া। আমি নেব । সতীশ । ওতে হাত দিস নে, হাত দিস নে, ছিড়ে ফেলবি ৷ হরেন । না, আমি ছিড়ে ফেলব না, আমাকে দাও-না। সতীশ । থোকা, কাল তোকে আমি অনেক তোড়া এনে দেব, এটা থাক । হরেন। দাদা, এটা বেশ, আমি এইটেই নেব । সতীশ । না, এ আর-একজনের জিনিস, আমি তোকে দিতে পারব না। হরেন। অ্যা, মিথ্যে কথা ! আমি তোমাকে লজঞ্জুস আনতে বলেছিলেম, তুমি
সেই টাকায় তোড়া কিনে এনেছ – তাই বৈকি, আর-একজনের জিনিস বৈকি ।
সতীশ । হরেন, লক্ষ্মী ভাই, তুই একটুখানি চুপ কর, চিঠিখানা শেষ করে
ফেলি। কাল তোকে আমি অনেক লজঞ্জস কিনে এনে দেব।
হরেন। আচ্ছা, তুমি কী লিখছ আমাকে দেখাও। সতীশ । আচ্ছা দেখাব, আগে লেখাটা শেষ করি । হরেন । তবে আমিও লিখি ।
স্লেট লইয়া চীৎকারস্বরে
ভয়ে আকার ভা, ল, ভাল, বয়ে আকার বা সয়ে আকার সা ভালোবাস । সতীশ। চুপ চুপ, অত চীৎকার করিস নে। আঃ, থাম থাম্। হরেন। তবে আমাকে তোড়াটা দাও।
সতীশ । আচ্ছা নে, কিন্তু খবরদার ছিড়িস নে— ও কী করলি ! যা বারণ করলেম তাই ! ফুলটা ছিড়ে ফেললি ! এমন বদ ছেলেও তে। দেখি নি ।
তোড়া কাড়িয়া লইয়া চপেটাঘাত করিয়া লক্ষ্মীছাড়া কোথাকার! যা, এখান থেকে যা বলছি, যা ।

		 এই পাতা শেষ সম্পাদিত হয়েছে ১৬:৩৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

